2004KO AZAROAREN 3KO GOBERNU BILKURA
======================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

EKONOMIA ETA OGASUN DEPARTAMENTUA

=====================================

2005eko Nafarroako Aurrekontu Orokorren proiektua onetsi da, 3.148 milioi euroko zenbatekoa
_________________________________________________________________



Nafarroako Gobernuak onetsi du gaurko bilkuran 2005. urterako Nafarroako Aurrekontu Orokorren Foru Lege Proiektua, 3.148 milioi euroko zenbatekoa  duena, eta gaur goizean bertan Francisco Iribarren Fentanes presidenteordeak eta Ekonomia eta Ogasun kontseilariak Rafael Gurrea Indurain Nafarroako Parlamentuko presidenteari eman dio proiektua.


2005eko Nafarroako Aurrekontu Orokorren Proiektuak elaborazio-metodologia berria aplikatu du, izan ere zerga mozkinen zati bat sartu egin da, alegia, tributuen bidezko diru-sarrera gutxiago, zergadunei –pertsona fisiko nahiz juridikoei- egin zaizkien zerga exentzio eta hobarien ondorioa dena. Horren zenbatekoa 236.663.000 eurokoa da, horietarik 99.741.00 euro Sozietateen Zergari dagozkionak eta gainerakoa (136.922.000 euro, PFEZ-renak direnak. Horren ondorioz, aurrekontuen gastu egoeran zenbait kontzeptuengatiko gastu fiskalak agertzen dira: etxebizitza eskuratzea, alokatzearen sustapena, IPREMera iristen ez diren alargunendako pentsio osagarriak; enpresendako enplegu eta inbertsio politikak eta beste batzuk. Horregatik zenbait ataletan konparaketak egiterakoan eta konparaketa hauek homogeneoak izan daitezen sarturiko gastu fiskalak aipatuko dira:

Diru-sarrerak eta gastuak


2005eko Nafarroako Aurrekontu Orokorren ezaugarri nagusiak honako hauek dira:


- 2005eko ekitaldirako 3.148.221.793 euroko diru-sarrerak aurreikusten da, 2004. urterako hasiera batez zehaztutako aurrekontua baina %15a gehiago. Kontuan eduki behar da 236.663.000 euroko zerga mozkinak sartu direla aurreikusiriko zerga bidezko diru-sarreretan. 

· Foru Administrazioko langile aktibo eta pasiboendako gastuaren dotazioa 848.621.175 eurokoa da, hau da, ekitaldirako aurreikusten den gastu osoaren %26,96. Zenbateko horretan sartzen dira %2ko behin-behineko soldata igoera eta handigarria den kontu-sail bat, lan hitzarmena hitzez hitz aplikatzea helburu duena.

· Gastu finantzarioak 47,8 milioi eurokoak dira. Zenbateko horretatik 47.064.000 euro zorpetze-interesei dagozkie; 1997tik Aurrekontuetan bildutako zama finantzarioa gutxika-gutxika murriztu da, zor bizia gutxiagotu eta haren batezbesteko kostua merkeagotu delako.

· Kapital finkoaren eraketa gordinerako kredituak 716.558.230 eurokoak dira. Inbertsio propioak eta hirugarrenekin kofinantzaketak egiteko erabiliko dira eta gastu aurrekontuaren %22,76a da.

· Indarrean dagoen Hitzarmen Ekonomikotik ondorioztatzen den Estatuarendako ekarpena 464.174.918 eurokoa da behin-behinekoz.

· 2004ko ekitaldiaren itxieran aurreikusten denaren aldean, zergen bidezko diru sarreren igoera %5,59koa izanen dela kalkulatzen da. Diru sarrera guztien %92,26 bide horretatik eginen da. Zergen bidezko diru sarrerek Aurrekontuetan daukaten pisu erlatiboa maila berdintsuetan mantentzen da urtero.

· Aurreikusten diren zergen bidezko diru sarrerak nahikoak dira 2005. urtean zehar aurreikusten diren jarduerei aurre egiteko, hortaz, zerbitzu publikoen maila eta kalitatea eta prestazio sozialak mantenduko dira, kapitalen merkatura jo gabe Aurrekontuak orekatzeko. 

Biztanleko gastua

2005ean aurreikusten den Nafarroako biztanleko gastua 5.444,77 eurokoa da, eta biztanleko gastu fiskala 409,30 eurokoa da. Zergen bidez eta mozkin fiskalak kenduta, herritar bakoitzak 4.614,22 euro ordainduko diola batez beste Foru Ogasunari espero da. Gastu eta diru sarreren arteko aldea ondoko bide hauen bitartez finantzatuko da: biztanleko 71,06 euro Europako kofinantzaziotik datoz; 34,72 euro Estatuko Administraziotik eta Gizarte Segurantzaren Diruzaintzatik datoz; 10,24 euro enpresa eta partikularrengandik; 0,85 euro bestelako administrazio publikoetatik; eta, azkenik, 304,39 euro ondarearen ustiaketatik, produktuen salmentatik, zerbitzuen prestaziotik, ondasun higigarri eta higiezinen salmentatik, tasetatik eta aurrerakin eta maileguen itzuleratik.

2005eko biztanleko gastua honelaxe banatuko da: 

· Osasuna………………………………………………. …….……..1.163,71 euro

· Hezkuntza……………………………………………………………..793,61 euro

· Nafarroako Estatuaren gastuak eta herrialdeen arteko elkartasuna…802,78 euro

· Babes eta sustapena………………………………………………...471,12 euro

· Izaera ekonomikoko ondasun publikoak…………………………..466,17 euro

· Toki Entitateen nahikotasun ekonomikorako ……………………..285,08 euro

· Administrazioko zerbitzu orokorretarako…………………………..229,63 euro

· Industria, Turismo eta Merkataritza arloko garapenerako……….304,94 euro

· Nekazaritza eta basoko sektorea hobetzeko………………….…..196,14 euro

· Etxebizitza eskuratzea errazteko…………………………………...364,00 euro

· Kulturarako …………………………………………………………...105,60 euro

· Justizia, babes zibila, herritarren segurtasuna eta kanpoko 

politika…………………………………………………….….………..180,15 euro

· Zor publikoaren korrituak ordaintzeko………………………………..81,83 euro

Oro har esan daiteke Administrazioak gastatzen duen euro bakoitzetik 53,23 zentimo zuzentzen zaiola gizarte ongizateari; 17,76 zentimo izaera ekonomikoko ondasun publikoak ekoizteari, zentimo ekoizpen sektoreen erregulazioari eta oro har ekonomiari; 3,31 zentimo justizia, babes zibila, herritarren segurtasuna eta kanpoko politikari; 1,50 zentimo zor publikoa ordaintzeari; 4,22 zentimo Foru Erkidegoko zerbitzu administratiboak eta erakundeak mantentzeari (Gobernua, Parlamentua eta Foru Administrazioa); eta 19,98 zentimo toki administrazioak   Estatuko Administrazioa mantentzeari.

700 milioi eurotik gorako kapitalaren eraketa garbia lortuko da

Aurreko ekitaldietan bezalaxe, aurrezki arruntaren igoera nabarmendu behar da. 2005. urterako, aurreikusten den aurrezki arrunta 667.78.484 eurokoa da. Hori bai, hasieran esandakoa kontuan eduki behar da, izan ere, zerga mozkinen zati bat sartu baita. 
Eguneroko kudeaketaren kontrolari eta esfortzuari esker lortutako egoera honetan, eta kanpoko kofinantzaketen bidez eta ondarearen besterentzeen bidez espero diren diru sarrerei esker, 716.558.230 euroko kapitalaren eraketa gordina lortuko da. Espero den kapitalaren eraketa garbia 700.202.810 eurokoa da.

Berriz, Gobernuak mantendu du bere irizpidea herritarrendako prestazioei zergen bidez eta ondare kudeaketaren bidez lortzen diren diru sarrera propioekin erantzuteko, kapitalen merkatura eta zorpetzera jo gabe. 

Nafarroako Gobernuak Errenta eta Ondare Zergak eta beste tributu batzuk aldatzea erabaki du
_________________________________________________________________



Nafarroako Gobernuak foru lege proiektu bat onetsi du zenbait zerga aldatu eta tributuei buruzko beste neurriak hartzeko. Besteak beste, ondoko neurri hauek onetsi dira: Errentaren gaineko zerga aldatzen da tarifa deflaktatzeko; pertsona ezinduen ondare babestuen araubide fiskala arautzen da; Sozietateen Zergan errazten da aktiboen birjartzea enpresa txikietan, eta milioi bat eurotik beherako zifretarako karga jaisten da.
Bestelako erabakiak
____________________

Gizarte Ongizate, Kirol eta Gazteri Departamentua

· Foru Lege proiektu bat onetsi da ANASAPS elkarteari 195.000 euroko ez ohiko kreditua emateko.

Herrilan, Garraio eta Komunikazio Departamentua

· 8,2 milioi euroko inbertsioa onetsi da errepideetako seinalizazio bertikala eta bideko markak hobetzeko.

· 7,8 milioi gastua onetsi da Errepideen Kontrolerako Zentroa kudeatzeko 2005-2008 aldian.

· 1,8 milioi euro inbertituko dira nafar errepideetako segurtasun langak hobetzeko

· 336.000 euroko gastua onetsi da nafar errepideetako Zirkulazioaren Aforoen Plana egiteko 

Lehendakaritza, justizia eta barne Departamentua

· Foru dekretu bat onetsi da salgai arriskutsuen istripu arriskua kontrolatzeko Nafarroan

Ingurumen, Lurraldearen Antolamendu eta Etxebizitza Departamentua

· Uztarrozeko udalerriko abere-bideen sailkapena onetsirik

Toki Administrazio Departamentua

· Gobernuak Larrioneko Kontzejuko Batzorde Kudeatzailea izendatu du.

Izendapenak

· Pedro Zuazo Onagoitia, Ingurumen Integrazioaren Zerbitzuko zuzendaria, Ingurumen, Lurraldearen Antolamendu eta Etxebizitza Departamentuan.

· José Miguel Eseverri Anguiano, Kutsaduraren Kontrol Integratuaren Ataleko burua, Ingurumen, Lurraldearen Antolamendu eta Etxebizitza Departamentuan.
